
Chantal Marti-Müller – la manadra da
l’Uffizi per scola e sport
«Scola, sport e rumantsch han in plaz central en
mia vita».

Bler temp da sia uffanza ha la dunna da 
48 onns passentà a Mustér tar sia tatta e 
ses tat Fry-Manetsch. Scola e sport èn  
stads da pitschen ensi duas impurtantas 
cumponentas en la vita da la nova mana-
dra da l’Uffizi chantunal  per scola e sport 
ch’è creschida si a Cuira. Uschia ha ella 
fatg suenter il seminari da magisters dus 
studis , quel da pedagogia e quel da sport. 
Ella lavuria gugent e bler ed haja adina la-
vurà sco in um , di la mamma d’ina buo-
ba da 10 onns che va en ses temp liber 
gugent sin viadi.

